
ODLUKU 
O USLOVIMA I NAČINU OSTVARIVANJA PRAVA NA 

STIPENDIJU UČENIKA SREDNJIH ŠKOLA I 

STUDENATA SA PODRUČJA OPĆINE NOVO 

SARAJEVO 
I - OPĆE ODREDBE 

Član 1. 

(Predmet) 
Ovom Odlukom utvrđuju se uslovi i način ostvarivanja 

prava na stipendiju za učenike srednjih škola i studente (u 
daljem tekstu stipendije), koji su državljani Bosne i 
Hercegovine i nalaze se na redovnom školovanju u srednjim i 
visokoškolskim ustanovama, a imaju prebivalište na području 
Općine Novo Sarajevo (u daljem tekstu Općina), u 
neprekidnom trajanju od najmanje jedne godine prije dana 
podnošenja prijave za dodjelu stipendije. 

Član 2. 

(Sredstva) 
(1) Sredstva za dodjelu stipendija planiraju se svake godine u 

Budžetu Općine, u okviru programa projekata za mlade, 
na poziciji "Transfer za dodjelu stipendija", a u skladu sa 
procjenom nadležne Službe i finansijskim mogućnostima 
Općine. 

(2) Broj stipendija se utvrđuje za svaku školsku/akademsku 
godinu zavisno od visine sredstava planiranih u Budžetu 
Općine za ovu namjenu. 

II - OPĆI I POSEBNI USLOVI I KRITERIJI ZA 
DODJELU SREDSTAVA 

Član 3. 

(Opći i posebni uslovi za dodjelu sredstava) 
(1) Pravo na dodjelu stipendija imaju učenici i studenti koji 

ispunjavaju sljedeće opće uslove: 
a) da su državljani Bosne i Hercegovine, 
b) da imaju prebivalište na području općine Novo 

Sarajevo, neprekidno u trajanju od najmanje 
dvanaest (12) mjeseci unazad od dana objave 
konkursa, 

c) da su u trenutku podnošenja prijave za dodjelu 
stipendije starosne dobi do navršenih dvadeset i šest 
(26) godina života, 

d) da su redovni učenici srednjih škola ili redovni 
studenti visokoškolskih ustanova na području Bosne 
i Hercegovine, uključujući i one na 
samofinansirajućem studiju, 

e) da nisu obnovili prethodnu godinu školovanja, 
odnosno studija, 

f) pravo na dodjelu stipendija imaju i učenici i redovni 
studenti koji su imali pauzu u školovanju, pod 
uslovom da su u trenutku prijave ponovo redovno 
upisani u školsku, odnosno akademsku godinu, 

g) pravo na dodjelu stipendije ne ostvaruju kandidati 
koji već primaju stipendiju iz drugih izvora ili su u 
statusu apsolventa. 

(2) Pravo na dodjelu stipendija imaju učenici i studenti koji 
pored općih uslova ispunjavaju jedan od sljedećih 
posebnih uslova: 
a) da su ostvarili izuzetan uspjeh u prethodnoj školskoj, 

odnosno akademskoj godini, 
b) da su ostvarili odgovarajući uspjeh u prethodnoj 

školskoj, odnosno akademskoj godini u skladu s 
kriterijima propisanim ovom Odlukom i da 
ispunjavaju jedan od sljedećih kriterija otežanih 

uslova života nastalih usljed invaliditeta ili drugih 
okolnosti: 
1) da su učenik ili student lice sa invaliditetom I 

grupe i procentom oštećenja organizma 100% 
ili lice sa invaliditetom II grupe i procentom 
oštećenja organizma 90% i da ostvaruju pravo 
na ličnu invalidninu u skladu sa federalnim i 
kantonalnim propisima iz oblasti socijalne 
zaštite, 

2) da su učenik ili student čiji su jedan ili oba 
roditelja lica sa invaliditetom I grupe i 
procentom oštećenja organizma 100% ili lica 
sa invaliditetom II grupe i procentom oštećenja 
organizma 90% i da ostvaruju pravo na ličnu 
invalidninu u skladu sa federalnim i 
kantonalnim propisima iz oblasti socijalne 
zaštite, 

3) da su učenik ili student korisnici prava iz 
socijalne, odnosno boračko-invalidske zaštite u 
tekućoj kalendarskoj godini ili su član 
domaćinstva u kojem su lica korisnici prava iz 
socijalne zaštite u tekućoj kalendarskoj godini 
u skladu sa federalnim i kantonalnim propisima 
iz oblasti socijalne zaštite ili su član 
domaćinstva u kojem su lica koja su korisnici 
prava iz oblasti boračko-invalidske zaštite u 
tekućoj kalendarskoj godini u skladu sa 
propisima iz oblasti boračko-invalidske zaštite. 

c) da su ostvarili odgovarajući uspjeh u prethodnoj 
školskoj godini u skladu s kriterijima propisanim 
ovom Odlukom i da se obrazuju za deficitarna 
zanimanja, koja su kao takva utvrđena aktom 
nadležnog organa, 

d) da su ostvarili odgovarajući uspjeh u prethodnoj 
školskoj godini u skladu s kriterijima propisanim 
ovom Odlukom i da imaju status pripadnika romske 
nacionalne manjine. 

Član 4. 

(Kriteriji za dodjelu sredstava) 
(1) Dodjela stipendija učenicima i studentima koji su ostvarili 

izuzetan uspjeh u prethodnoj školskoj, odnosno 
akademskoj godini vrši se na osnovu sljedećih kriterija: 
a) ostvarene prosječne ocjena 5,00 i primjerenog 

vladanja u devetom razredu osnovne škole i 
ostvarene prosječne ocjene 5,00 i primjerenog 
vladanja u nižem razredu srednje škole za više 
razrede srednje škole, te ostvarene prosječne ocjene 
od 5.00 i primjerenog vladanja u završnom razredu 
srednje škole za studente I godine studija i ostvarene 
prosječne ocjene od 9,50 i više na nižim godinama 
studija za više godine studija, odnosno ostvarene 
prosječne ocjene od najmanje 9,00 za redovne 
studente fakulteta grupacije tehničkih i medicinskih 
nauka, bez obzira na ukupan broj bodova prikupljen 
na osnovu drugih kriterija po ovoj Odluci, 

b) ostvarene prosječne ocjene od najmanje 4,50 i 
primjerenog vladanja u devetom razredu osnovne 
škole za učenike I razreda srednje škole, 

c) ostvarene prosječne ocjene od najmanje 4,50 i 
primjerenog vladanja u prethodnom razredu za 
učenike viših razreda srednje škole, 

d) ostvarene prosječne ocjene od najmanje 8,50 za 
redovne studente fakulteta/akademija koji se prvi put 
upisuju u tekuću akademsku godinu, odnosno 

ostvarene prosječne ocjene od najmanje 8,00 za 
redovne studente fakulteta grupacije tehničkih i 
medicinskih nauka, 

e) ostvarene prosječne ocjene od najmanje 4,50 i 
primjerenog vladanja u završnom razredu srednje 
škole za studente prve godine fakulteta/akademije 
koji prvi put se upisuju u tekuću akademsku godinu 
na nekoj od visokoškolskih ustanova. 

(2) Kriteriji za učenike i studente koji ispunjavaju jedan od 
uslova iz člana 3. stav (2) tačka b), odnosno školuju se u 
otežanim životnim uslovima su: 
a) učenici prvog razreda srednjih škola koji su u 

devetom razredu osnovne škole imali najmanju 
prosječnu ocjenu 4,00 i primjerno vladanje, kao i 
učenici drugog, trećeg i četvrtog razreda sa 
najmanjom prosječnom ocjenom 4,00 i primjernim 
vladanjem, 

b) redovni studenti prve godine fakulteta/akademija sa 
najmanjom prosječnom ocjenom 4,00 i primjernim 
vladanjem u završnom razredu srednje škole, 

c) redovni studenti fakulteta grupacije tehničkih i 
medicinskih nauka sa prosječnom ocjenom najmanje 
7,50 i ostalih fakulteta/akademija, sa prosječnom 
ocjenom najmanje 8,00. 

(3) Učenici i studenti koji se obrazuju za deficitarna 
zanimanja, koja su kao takva utvrđena aktom nadležnog 
organa i učenici i studenti koji su pripadnici romske 
nacionalne manjine, moraju ispunjavati sljedeće kriterije 
za dodjelu stipendije, odnosno imati: 
a) ostvarenu prosječnu ocjenu od najmanje 3,50 i 

primjereno vladanju u devetom razredu osnovne 
škole za učenike I razreda srednje škole, 

b) ostvarenu prosječnu ocjenu od najmanje 3,50 i 
primjereno vladanje u prethodnom razredu za 
učenike viših razreda srednje škole, 

c) ostvarenu prosječnu ocjenu od najmanje 3,50 u 
završnom razredu srednje škole za redovne studente 
prve godine fakulteta/akademije, 

d) ostvarenu prosječne ocjenu od najmanje 7,50 u 
prethodnoj godini studija za redovne studente viših 
godina fakulteta/akademija. 

(4) Učenicima i redovnim studentima koji su bili na 
međunarodnoj razmjeni, a kojima nije moguće utvrditi 
prosjek ocjena ostvaren tokom boravka na razmjeni zbog 
različitog sistema ocjenjivanja u odnosu na Bosnu i 
Hercegovinu, u obzir će se uzimati prosjek ocjena iz 
posljednjeg razreda, odnosno godine studija na kojoj su 
ocijenjeni prema sistemu ocjenjivanja u Bosni i 
Hercegovini, a prije odlaska na međunarodnu razmjenu; 

(5) Kao dodatni kriterij vrednovat će se uspjeh postignut na 
takmičenjima, završene osnovne muzičke škole, 
dostignuća u sportu, učešće na takmičenjima i smotrama 
koje organizira Općina Novo Sarajevo i nadležno 
ministarstvo, te učešće u izradi ili izrada naučno-
istraživačkog/umjetničkog rada. 

III - IZNOS STIPENDIJE 

Član 5. 

(Visina stipendije) 
(1) Visina mjesečne stipendije za učenike i studente iznosi: 

a) 150,00 KM - za učenike srednjih škola sa 
prosječnom ocjenom od 4,50 do 4,99, kao i za 
učenike prvog razreda srednjih škola sa prosječnom 
ocjenom iz završnog razreda osnovne škole od 4,50 

do 4,99, kao i za studente na prvoj godini studija sa 
prosječnom ocjenom iz završnog razreda srednje 
škole od 4,50 do 4,99, 

b) 200,00 KM - za učenike viših razreda srednjih škola 
sa prosjekom ocjene 5,00, kao i za učenike prvog 
razreda srednje škole sa prosječnom ocjenom iz 
devetog razreda osnovne škole 5,00, kao i za 
studente na prvoj godini studija sa prosječnom 
ocjenom iz završnog razreda srednje škole 5,00, 

c) 200,00 KM za studente viših godina fakulteta 
/akademija sa prosječnom ocjenom od 8,00 za 
fakultete tehničkih i medicinskih grupacija, odnosno 
8,50 za ostale fakultete do 9,49, u prethodnoj 
akademskoj godini, 

d) 250,00 KM za studente viših godina fakulteta 
/akademija sa prosječnom ocjenom od 9,50 do 
10,00, odnosno sa prosječnom ocjenom od najmanje 
9 za redovne studente fakulteta grupacije tehničkih i 
medicinskih nauka, u prethodnoj akademskoj godini. 

(2) Učenici iz člana 3. stav (2) tačka b), c) i d), ukoliko 
ispunjavaju kriterije iz člana 4. stav (2) ili stav (3) ove 
Odluke ostvaruju pravo na stipendiju u visini utvrđenoj u 
stavu (1) tačka a) ovog člana. 

(3) Studenti iz člana 3. stav (2) tačka b), c) i d) ukoliko 
ispunjavaju kriterije iz člana 4. stav (2) ili stav (3) ove 
Odluke ostvaruju pravo na stipendiju u visini utvrđenoj u 
stavu (1) tačka c) ovog člana. 

(4) Stipendije se dodjeljuju za jednu školsku/akademsku 
godinu i isplaćuju se za deset (10) mjeseci u jednokratnom 
iznosu. 

IV - POSTUPAK I NAČIN DODJELE STIPENDIJA 

Član 6. 

(Raspisivanje javnog poziva) 
Općinski načelnik raspisuje javni poziv za dodjelu 

stipendija najkasnije do 31.12. za tekuću školsku, odnosno 
akademsku godinu. 

Član 7. 

(Sadržaj javnog poziva) 
(1) Javni poziv sadrži: 

a) predmet, 
b) uslove koje učenik, odnosno student mora 

ispunjavati, 
c) neophodnu dokumentaciju koja se prilaže u cilju 

dokazivanja uslova propisanih ovom Odlukom, 
d) rok i način podnošenja prijava, 
e) način objave rezultata, 
f) način podnošenja prigovora na objavljene rezultate. 

(2) Javni poziv se objavljuje u najmanje jednim dnevnim 
novinama, oglasnoj ploči i zvaničnoj web stranici Općine 
i ostaje otvoren 30 dana od dana objave. 

(3) Dokumentacija iz stava (1) tačka c) ovog člana bit će 
definisana Javnim pozivom. 

Član 8. 

(Način odabira kandidata za stipendiranje) 
Izbor kandidata za stipendiranje vrši se na osnovu općih i 

posebnih uslova i kriterija za dodjelu sredstava, koji se boduju 
na način propisan ovom Odlukom. 

Član 9. 

(Bodovanje kandidata) 

(1) Bodovanje kandidata po osnovu rezultata u učenju vrši se 
na sljedeći način: 
a) za učenike prvog razreda srednje škole sa prosječ-

nom ocjenom od 4,50 do 4,99 u završnom razredu 

osnovne škole, prosječna ocjena devetog razreda 
osnovne škole zaokružena na dvije decimale i 
pomnožena sa 5 (prosječna ocjena x 5), 

b) za učenike srednjih škola sa prosječnom ocjenom od 
4,50 do 4,99 u prethodnoj školskoj godini, prosječna 
ocjena prethodne školske godine zaokružena na 
dvije decimale i pomnožena sa 5 (prosječna ocjena x 
5), 

c) za studente na prvoj godini studija sa prosječnom 
ocjenom iz završnog razreda srednje škole 4,50 do 
4,99, prosječna ocjena završnog razreda srednje 
škole zaokružena na dvije decimale i pomnožena sa 
5 (prosjek ocjena x 5), 

d) za studente viših godina fakulteta/akademija sa 
prosječnom ocjenom od 8,00 (za studente tehničkih i 
medicinskih fakulteta), odnosno 8,50 (za studente 
ostalih fakulteta) do 9,49 iz prethodne godine 
studija, prosječna ocjena prethodne godine studija 
zaokružena na dvije decimale i pomnožena sa 5 
(prosjek ocjena x 5). 

(2) Bodovanje kandidata po osnovu kriterija iz člana 4. stav 
(2) ove Odluke vrši se na sljedeći način: 
a) prosječna ocjena završenog razreda/godine studija u 

prethodnoj školskoj/akademskoj godini, na način 
propisan članom 4. stav (2) tačka a) do c) 
zaokružena na dvije decimale i pomnožena sa 5 
(prosjek ocjena x 5), 

b) učenik ili student koji je lice sa invaliditetom I grupe 
i procentom oštećenja organizma 100% ili lice sa 
invaliditetom II grupe i procentom oštećenja 
organizma 90% i koji ostvaruju pravo na ličnu 
invalidninu u skladu sa federalnim i kantonalnim 
propisima iz oblasti socijalne zaštite - 1 bod, 

c) učenik ili student čiji su jedan ili oba roditelja lica sa 
invaliditetom I grupe i procentom oštećenja 
organizma 100% ili lica sa invaliditetom II grupe i 
procentom oštećenja organizma 90% i koji ostvaruju 
pravo na ličnu invalidninu u skladu sa federalnim i 
kantonalnim propisima iz oblasti socijalne zaštite - 1 
bod, 

d) učenik ili student koji je korisnik prava iz socijalne 
zaštite, odnosno boračko-invalidske zaštite u tekućoj 
kalendarskoj godini ili je član domaćinstva koje je 
korisnik prava iz socijalne zaštite u tekućoj 
kalendarskoj godini u skladu sa federalnim i 
kantonalnim propisima iz oblasti socijalne zaštite, 
odnosno član domaćinstva u kojem su lica koja su 
korisnici prava iz oblasti boračko-invalidske zaštite 
u tekućoj kalendarskoj godini u skladu sa propisima 
iz oblasti boračko-invalidske zaštite - 1 bod. 

(3) Bodovanje kandidata koji se obrazuju za deficitarna 
zanimanja, kao i kandidata koji su pripadnici romske 
nacionalne manjine, vrši se na sljedeći način: 
a) prosječna ocjena završenog razreda/godine studija u 

prethodnoj školskoj/akademskoj godini, na način 
propisan članom 4. stav (3) tačka a) do d) 
zaokružena na dvije decimale i pomnožena sa 5 
(prosjek ocjena x 5), 

b) obrazovanje za deficitarno zanimanje - 2,5 boda, 
c) pripadnost romskoj nacionalnoj manjini - 2,5 boda. 

(4) Dodatno bodovanje kandidata za uspjeh postignut na 
takmičenjima, završene osnovne muzičke škole, 
dostignuća u sportu, učešće na takmičenjima i smotrama 
koje organizira Općina Novo Sarajevo i nadležno 

ministarstvo u toku školske/akademske godine koja je 
prethodila školskoj/akademskoj godini za koju se podnosi 
prijava, kao i po osnovu učešća u izradi ili izrade 
koautorskog ili autorskog rada vrši se prema sljedećim 
kriterijima: 
a) bodovanje po osnovu postignutih rezultata na 

takmičenjima iz oblasti obrazovanja, nauke i 
umjetnosti koja se realizuju u skladu sa kalendarom 
takmičenja ministarstva nadležnog za poslove 
obrazovanja u Kantonu Sarajevo (izuzev rezultata 
ostvarenih na takmičenjima iz sporta), vrši se na 
sljedeći način, pri čemu bodovi za osvojeno mjesto 
isključuju bodove po osnovu učešća na takmičenju: 

Nivo takmičenja 
Bodovi za 

učešće 
Osvojeno mjesto 

Bodovi za osvojeno 

mjesto 

Općinsko 0 

1. 3 

2. 2 

3. 1 

Kantonalno 1 

1. 4 

2. 3 

3. 2 

Federalno 2 

1. 7 

2. 6 

3. 5 

Državno 3 

1. 10 

2. 9 

3. 8 

Međunarodno 4 

1. 13 

2. 12 

3. 11 

Olimpijada 5 

1. 16 

2. 15 

3. 14 

b) bodovanje kandidata po osnovu završenog dodatnog 
obrazovanja i dostignuća u sportu vrši se na sljedeći 
način: 
1) kandidat koji ima završenu osnovnu muzičku školu - 

1 bod, 
2) učenik koji je status perspektivnog sportiste Kantona 

Sarajevo ostvario u prethodnoj školskoj godini - 1 
bod. 

c) urađen naučno-istraživački/umjetnički rad kao samostalni 
autor ili koautor - 2,5 boda za svaki rad. 

(5) Kandidati koji ispunjavaju kriterije iz člana 4. stav (1) 
tačka a) ove Odluke ostvaruju pravo na stipendiju u visini 
propisanoj u članu 5. stav (1) tačka b) i tačka d) bez 
bodovanja. 

Član 10. 

(Prednost u slučaju podjednakog broja bodova) 
Kada prijavljeni učenici, odnosno studenti pri bodovanju 

imaju isti broj bodova, prednost će imati: 
a) učenik, odnosno student koji ima više bodova po 

osnovu prosjeka ocjena, 
b) učenik, odnosno student iz viših razreda, odnosno 

godina studija. 
Član 11. 

(Komisije za odabir) 

(1) Općinski načelnik odmah nakon raspisivanja konkursa, 
imenuje Komisiju za provođenje javnog poziva i Komisiju 
za rad po prigovorima, kao drugostepenu komisiju. 

(2) Obje komisije sastoje se od po pet (5) članova i sekretara. 
Komisije o svom radu sačinjavaju izvještaj koji 
dostavljaju Općinskom načelniku, nakon završetka svojih 
zadataka. 

(3) Komisija za provođenje konkursa razmatra pristigle 
prijave, ocjenjuje da li kandidati ispunjavanju sve uslove 
iz javnog poziva, vrši bodovanje kriterija, te na osnovu 
toga sačinjava preliminarnu listu kandidata, koju do kraja 
tekuće školske/akademske godine objavljuje na oglasnoj 
ploči i zvaničnoj web stranici Općine. Preliminarna lista 
ostaje otvorena osam (8) dana od dana objave. 

(4) Prigovori na Preliminarnu listu podnose se Komisiji za 
rad po prigovorima pismenim putem, u roku od osam (8) 
dana od dana objave Preliminarne liste na oglasnoj ploči i 
zvaničnoj web stranici Općine. 

(5) Nakon što Komisija za rad po prigovorima odluči o 
zaprimljenim prigovorima o istom obavještava Komisiju 
za provođenje konkursa, koja nakon toga utvrđuje nacrt 
Odluke o dodjeli stipendija i istu dostavlja Općinskom 
načelniku na dalje postupanje. 

(6) Općinski načelnik utvrđuje prijedlog Odluke o dodjeli 
stipendija i isti dostavlja Općinskom vijeću na usvajanje. 

(7) Odluku o dodjeli stipendija provodi Općinski načelnik, a 
isplata stipendija precizirat će se ugovorima o 
stipendiranju. 

(8) Nadležna služba pruža svu neophodnu podršku u 
provođenju ove Odluke. 

V - ZAKLJUČIVANJE I RASKID UGOVORA 

Član 12. 

(Način zaključivanja Ugovora o stipendiranju) 
(1) Općinski načelnik sa izabranim kandidatom zaključuje 

Ugovor o dodjeli stipendija kojim se regulišu prava i 
obaveze učenika, odnosno studenata. 

(2) Ugovor potpisuju roditelj - staratelj za maloljetnog 
učenika, odnosno učenik ili student s jedne strane i 
Općinski načelnik s druge strane. 

(3) Ugovor o stipendiranju sadrži: 
a) ime, ime jednog roditelja, prezime i datum rođenja 

učenika, odnosno studenta, 
b) ime, prezime i datum rođenja jednog roditelja - 

staratelja maloljetnog učenika, 
c) adresu prebivališta, 
d) naziv škole, odnosno visokoškolske ustanove, 
e) bankovni račun na koji će se izvršiti uplata 

stipendije, 
f) iznos stipendije, 
g) način raskida ugovora o stipendiranju, 
h) druga pitanja od interesa za Općinu i učenika, 

odnosno studenta. 
Član 13. 

(Način raskida Ugovora o stipendiranju) 
(1) Općinski načelnik ima pravo raskida Ugovora o 

stipendiranju ako: 
a) učenik, odnosno student napusti redovno školovanje, 
b) izgubi pravo na redovno školovanje, 
c) se utvrdi da prima stipendiju iz drugih izvora. 

(2) U slučajevima potvrđenim u stavu (1) ovog člana, 
potpisnik Ugovora o stipendiranju dužan je da vrati iznos 
sredstava ostvaren nakon gubitka prava na stipendiju 
najkasnije do kraja tekuće školske/akademske godine za 
koju je primio stipendiju po osnovu ove Odluke. 

VI - PRELAZNE I ZAVRŠNE ODREDBE 

Član 14. 

(Prelazne i završne odredbe) 
Danom stupanja na snagu ove Odluke, prestaje da važi 

Odluka o uslovima i načinu ostvarivanja prava na stipendiju 
("Službene novine Kantona Sarajevo", br. 14/21 i 41/22). 

Član 15. 

(Stupanje na snagu) 
Ova Odluka stupa na snagu osmog dana od dana 

objavljivanja u "Službenim novinama Kantona Sarajevo", a 
primjenjivat će se od školske/akademske 2025./2026. godine. 

Broj 02OV-01-1-5734/25 
29. maja 2025. godine 

Sarajevo 

Predsjedavajući 
Općinskog vijeća 

Novo Sarajevo 
Mr. sci. Edison Pavlović, s. r. 
 

Općinski načelnik 
Na osnovu člana 14. i člana 15. stav (1) tačka b) Zakona o 

principima lokalne samouprave u Federaciji Bosne i 
Hercegovine ("Službene novine Federacije BiH", broj 49/06 i 
51/09), člana 50. stav (1) tačka e) i člana 146. stav (1) i stav (2) 
Statuta Općine Novo Sarajevo - Prečišćeni tekst ("Službene 
novine Kantona Sarajevo" broj 50/20 - Prečišćen tekst i 20/20 - 
Ispravka) i člana 16. stav (2) tačka g) Odluke o izvršavanju 
Budžeta Općine Novo Sarajevo za 2025. godinu ("Službene 
novine Kantona Sarajevo" broj 06/25), općinska načelnica 
donosi 

PRAVILNIK 
O UTVRĐIVANJU USLOVA I KRITERIJA ZA 

SUFINANSIRANJE JAVNIH KUHINJA KANTONA 

SARAJEVO KOJE IMAJU KORISNIKE SA PODRUČJA 

OPĆINE NOVO SARAJEVO 
I. OSNOVNE ODREDBE 

Član 1. 

(Predmet Pravilnika) 
(1) Ovim Pravilnikom utvrđuju se uslovi i kriteriji za 

sufinansiranje javnih kuhinja Kantona Sarajevo koje 
imaju korisnike sa područja Općine Novo Sarajevo. 

(2) Sufinansiranje se odnosi na troškove dodatne ponude koju 
javne kuhinje trebaju omogućiti korisnicima sa područja 
Općine Novo Sarajevo (paketi sa osnovnim životnim 
namirnicama, svježe voće, proizvodi za održavanje lične i 
porodične higijene i slično). 

II. USLOVI ZA OSTVARIVANJE PRAVA NA 
SUFINANSIRANJE JAVNIH KUHINJA KANTONA 

SARAJEVO KOJE IMAJU KORISNIKE SA PODRUČJA 
OPĆINE NOVO SARAJEVO 

Član 2. 

(Pravo podnošenja zahtjeva za sufinansiranje) 
(1) Pravo podnošenja zahtjeva za sufinansiranje imaju javne 

kuhinje koje su definisane članom 11. Uredbe o 
priznavanju prava na topli obrok u javnim kuhinjama 
Kantona Sarajevo ("Službene novine Kantona Sarajevo", 
broj 10/17, 22/19 i 19/22). U skladu sa navedenom 
Uredbom: "U Kantonu Sarajevo funkcionišu: Centralna 
javna kuhinja - Crveni križ Kantona Sarajevo, Javna 
kuhinja "Merhamet", Pučka kuhinja "Kruh svetog Ante", 
Narodna kuhinja "Stari Grad" Sarajevo, Pučka kuhinja 
"Jelo na kotačima" - Caritas Vrhbosanske Nadbiskupije i 
Javna kuhinja "Dobrotvor", sa punktovima. 

(2) Javne kuhinje koje podnose zahtjev za sufinansiranje 
moraju imati korisnike sa područja Općine Novo 
Sarajevo. U skladu sa Uredbom, o priznavanju prava na 
topli obrok po zahtjevu korisnika odlučuje rješenjem 
Služba socijalne zaštite općine prema mjestu prebivališta 
ili boravišta podnosioca zahtjeva. 


